
Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri  

Imm. 02 Siulittaasup nalunaarutaa 

 

Aningaasaqarnermut tunngasut 

Imm. 03 Powerbi 

 

Suliassat nalinginnaasut 

Imm. 04 Katersortarfiup qinnuteqaataa 

Imm. 05 Ataatsimiittarfiup qalia 

Imm. 06 Alanngut killingani 

Imm. 07 Katersugaasivik 

Imm. 08 Minigraver 

 

Imm. 09  

Paasissutissiissutit / Ilisimatitsissutit 

 

Imm. 10 Tamalaat. 

Ataatsimiinneq aallartippoq nal. 13:10 
 
 
Peqataasut: 

Atassut 

Albrichtine Lynge 

Naleraq 

Jens Lyberth 

Siumut 

Barnabas Larsen 
 
Nalunaaruteqarlutik peqataanngitsut: 
 
 
Nalunaaruteqaratik peqataanngitsut 

Imm. 01  Oqaluuserisassat akuersissutigineri 

Aalajangiineq 
 
Akuerineqarput. 

Imm. 02 Siulittaasup nalunaarutaa 

Imm. 03 Powerbi 

J. nr.01.00.04 

Karseqarnikkut Qeqqata Kommunia-ta maleruagassaa. 
 

Innersuussut. 
 
 14-04- 2023 / Powerbi malillugu 
 
 
Aalajangiineq. 
 

- Paasiniagassaqarpoq Powerbi, aningaasat atunngisat qanoq annertutiginersut. 

Imm. 04 Katersortarfiup qinnuteqaataa 

J.nr. 

Tunuliaqutaq: 

Qinnuteqartoq “Katersortarfik” oqaluuserisassatut siulittaasup Barnabas Larsen-ip akuersissutigaa. 

Qinnuteqaatiginiagaq matunut tunngasoq pillugu. Sanasunut paasiniaanikkut matup ataatsip 

nalinga ima annertussuseqarnerarpaat 8.500 kr. matullu marluutillugit 17.000 kr. taamaammat 

qinnuteqarpugut. Taakkualu piniarneri sanasut ikiortigalugit piniarneqareerpata katersortarfiup 

siulersuisuisa ikkussorneri isumagiumaarpaat. 

 

Innersuussut. 

Allaffeqarfiup innersuussutigaa, qinnuteqaat akuersissutigineqassasoq,tamannali ilaasortanit 

oqaluuserineqaqqaassaaq. 

 

Aalajangiineq. 

- Konto-mik pilersitseriarpata nalunaaqquneqarput, taamaalilluni qinnuteqaat 

akuerineqassaaq. Aammalu CVR-mik pisaarnissaannik innersuunneqarluni. 

Imm. 05 Ataatsimiittarfiup qalia 

J.nr 

Tunuliaqutaq: 

Oqaluuserisassanngortitsisoq nunaqarfimmi aqutsisuni ilaasortaq Albrichtine Lynge, 

oqaluuserisassaq siulittaasumit Barnabas Larsen-mit akuersissutigineqarpoq. 

Atuarfiup aasamiit suliarineqalernissaa pissutigalugu matumuuna kommuunip ataani inimik 

atorniarnerput ingerlatipparput,-tassani ataatsimiittarfiup qalia pineqarluni. 

Naluneqanngitsutut atuarfimmi inimik atuilluta meeqqanik angajullernik arfineq pingasunik 

sulisunillu marlunnik ineqartitsivugut. Meeqqallu tamarnik august 23-ni atualissapput. 

Pilersaarullu malillugu aasamut atuarfik suliaralugu aallartinneqartussaavoq, taamaalilluni inuit 

qulit Naja-p illutaanut tattorliuuffioreersumut nuutinnissaat naleqqussorinnginnatsigu, meeqqat 

sullilluarneqarnissaannut akornusiisinnaanera aarlerigigatsigu. 

Meeqqammi arlallit Naja-mi sulisunik anaanaqarput, taamaalilluni ilaatigut avissaaqqasarnissaq 

sulisunit orniginarnerutinneqarluni. 

Ataatsimiittarfiup qaliata siunniunneqarneranut tunngaviuvoq, nunaqarfiup qeqqaniinnera, 

imeqarnera, arlariinnillu perusuersartarfeqarnera.                                                                                                                         

Aammalu igaffeqarnera nerisasseriffiusinnaallunilu erruiffiusinnaasumik. 

Qaammatit juni, juli meeqqallu ilaannut august qiteqqunnerata tungaanut atuinissaq ilimanarpoq. 

Meeqqat suli nukangammata angajoqqaallu amerlanerit sulimmata ilassaqannginneri 

eqqarsaatigalugu ilaatigut augustip qiteqqunnera ilanngullugu meeqqaniititserusuttoqarmat,-

meeqqalli ilai junip naanerani julilluunniit naanerani anisussaassapput. 

Meeqqat pineqartut atualertussaammata atortut nassarneqartussat annertussanngillat, 

aasaanerani silamiillattaarnissaat ilimanarnerummat. 

-Angajoqqaanut paasissutissiitinnata qinnuteqaammik ingerlatitsivugut. 

 

Innersuussut. 

Allaffeqarfiup innersuussutigaa ilaasortanik oqaluuserineqassasoq 

 

Aalajangiineq. 

- Nunaqarfimmi aqutsisunit Atuarfiup suliarineqarnerani atorneqarnissaa 

kissaatigineqarpoq, nipiliortoqarpallaalissappat ataatsimiittarfiup qalia atorneqarnissaanut 

piareersimajumaarpoq. 

Imm. 06  Alanngut killingani 
 
Tunuliaqutaq: 

Oqaluuserisassanngortitsisoq Asnat T. Olsen, oqaluuserisassaq siulittaasup Barnabas Larsen-ip 
akuersissutigivaa. 
 
Alanngut killingani nunaqarfitta iluani takutitassatut piukkukkakku, Malik Kleist 

attaveqarfiginikuuara. Inuit 100 isiginnaarsinnaappata 10.000 kr nalinganik akeqarsinnaasoq filmip 

attartornera, aammalu aappassaanik takuteqqinneqarsinnaappat 15.000 kr naleqarsinnaalluni. 

Inuit 100 isiginnaartussat angusinnaappatigit haaleeraq isiginnaarfissatut piukkuppara 

inissaqarluariarmat. Aammalu saniatigut haaleeraq atorniaraanni 1.000 kr. akeqarluni.  

Aningaasaliisinnaasunik ujartuivunga isiginnaagassiap takutinneqarsinnaanissaanut. 
 
 

Innersuussut. 

Allaffeqarfiup innersuussutigaa qinnuteqaat ilaasortanit oqaluuserineqassasoq. 

 

 

Aalajangiineq. 

- Qinnuteqartoq allaffigineqassaaq katersortarfimmiinnissaalu kissaatigineqarluni, signal 

internet-imut attavik pinerullugu. 

Imm. 07           Katersugaasivik 

 

Tunuliaqutaq:  

Oqaluuserisassanngortitsisoq Kangaamiut Atuarfiani pisortaq Sørine Sommer, oqaluuserisassaq 

akuersissutigineqarpoq Barnabas Larsen-mit. 

 

Kangaamiut Atuarfiata iluarsartuunneqarnissaa pissutigalugu Atuakkanik Atorniartarfiup 

Katersugaasivimmut nuukkallarnissaa qinnutigaara. 

Naatsorsuutigivarput ukioq 2025 ilanngullugu Atuakkanik Atorniartarfik Katersugaasivimmi 

inissisimatissinnaallugu iluarsartuussinissamut pilersaarutit malillugit. 

Taava ilanngullugu Katersugaasiviup internet-mut attavilernissaa naatsorsuutigaarput Atuakkanik 

Atorniartarfik internet-mut attavilimmiittussaammat. 

 

 

 

Innersuussut. 

Allaffeqarfiup innersuussutigaa ilaasortanit oqallisigineqassasoq aalajangiisoqarlunilu. 

 

 

Aalajangiineq. 

- Akuerineqarpoq, Katersugaasiviup ittuanut Maniitsumiittumut nalunaarutigineqassaaq. 

Imm. 08       Minigraver 

 

Tunuliaqutaq: 

Oqaluuserisassanngortitsisoq siulittaasoq Barnabas Larsen 

Matumuuna kissaatigaara immikkut aningaasaliinissamik kissaateqassasugut assaassuteeqqanik 

pisaarnissaq anguniarlugu. Taakku atorfissaqassaqimmata qaartitigaanikut aqqusinittalu pitsaasumik 

vejformand-ikkunniit isumagineqarnissaannut, qaqitsisarfiliornissamut aammalu iliveqarfimmi 

atorluarneqarsinnaammata. Tassa  nutaanik pissagutta aqqutaa ilanngullugu 100000 kr. missaaniissapput. 

 

Piaartumik akimik paasiniaagama aajuku nutaat akii. 
Taava Kangaamiuniittut neqeroorutigineqarsinnaapput Novakkimut immaqa kr.7.500,00…isumaqarpunga 
nalia naleqquttuttoq nutaanik piniaannassanngikkaanni. 
 

 

 

Innersuussut. 

Allaffeqarfiup innersuussutigaa ilaasortanit oqallisigineqassasoq aalajangiisoqarlunilu. 

 

 

Aalajangiineq. 

- Misilillugu qinnuteqartoqassaaq. 

 

 

 

 

 

 

Minigraver MINI1200 

Varenummer 
MATHFT12 

69.800,00 kr. 
Ekskl. moms 
         Eksempel på delbetaling: 2182 kr. pr. måned* 
         Vægt: 1200 kg. 
         Diesel 12 hk. 
         Med hydraulisk svingarm. 
         Inkluderet tilbehør: 400 mm. skovl . 
         Tilbehør kan tilvælges længere ned på siden. 

Imm. 09 

 

Paasissutissiissutit / Ilisimatitsissutit 

 

Nunaqarfimmi aqutsisut ataatsimiinneranni imaqarniliaq 15 Marts 2023 

 

Oqalliffik imaqarniliaq Marts 

 

Allaffiup pisortaata nalunaarutaa qaammat Marts 

 

 

Aalajangiineq: 

Tusaatissatut tiguneqarput. 

Imm. 10 Tamalaat. 

- KANUNUPE-mi ilaasortaasup Johan Lange-p sinniisussaanik toqqaaqusipput. Sinniisussatut 

sassarpoq Nunaqarfimmi aqutsisuni siulittaasoq Barnabas Larsen Kangaamiut. 

Ataatsimiinneq naammassivoq nal. 14:05 


